
ௐ நம: ஶாக்யஸிம்ஹாய ।
நமஸ்தே ஶாக்யஸிம்ஹாய த⁴ர்மசக்ரப்ரவர்தக ।
த்ரைதா⁴துகம் ஜக³த்ஸர்வம் ஶோத⁴யேத் ஸர்வது³ர்க³திம் ॥ 1॥
நமஸ்தே வஜ்ரோஷ்ணீஷாய த⁴ர்மதா⁴துஸ்வபா⁴வக ।
ஸர்வஸத்த்வஹிதார்தா²ய ஆத்மதத்த்வப்ரதே³ஶக ॥ 2॥
நமஸ்தே ரத்நோஷ்ணீஷாய ஸமந்தாத்தத்த்வபா⁴வநை: ।
த்ரைதா⁴துகம் ஸ்தி²தம் ஸர்வமபி⁴ஷேகப்ரதா³யக ॥ 3॥
நமஸ்தே பத்³மோஷ்ணீஷாய ஸ்வபா⁴வப்ரத்யபா⁴ஷக ।
ஆஶ்வாஸயந்ய:ஸத்த்வேஷு த⁴ர்மாம்ரு’தம் ப்ரவர்தயேத் ॥ 4॥
நமஸ்தே விஶ்வோஷ்ணீஷாய ஸ்வபா⁴வக்ரு’தமநுஸ்தி²த ।
விஶ்வகர்மகரோ ஹ்யேஷ ஸத்த்வாநாம் து:³க²ஶாந்தயே ॥ 5॥
நமஸ்தே தேஜோஷ்ணீஷாய த்ரைதா⁴துகமபா⁴ஷக ।
ஸர்வஸத்த்வ உபாயேஷு ஸத்த்வத்³ரு’ஷ்டம் கரிஷ்யதே ॥ 6॥
நமஸ்தே த்⁴வஜோஷ்ணீஷாய சிந்தாமணித்⁴வஜாத⁴ர ।
தா³நேந ஸர்வஸத்த்வாநாம் ஸர்வாஶாபரிபூரக ॥ 7॥
நமஸ்தே த்ரு’ஷ்ணோஷ்ணீஷாய க்லேஶோபக்லேஶசே²த³ந ।
சதுர்மாரப³லம் ப⁴க்³நம் ஸத்த்வாநாம் போ³தி⁴ப்ராப்தயே ॥ 8॥
நமஸ்தே ச²த்ரோஷ்ணீஷாய ஆதபத்ரம் ஸுஶோப⁴நம் ।
த்ரைதா⁴துக ஜக³த்ஸர்வம் த⁴ர்மராஜத்வப்ராபகம் ॥ 9॥
லாஸ்யா மாலா ததா² கீ³தா ந்ரு’த்யா தே³வீசதுஷ்டயம் ।
புஷ்பா தூ⁴பா ச தீ³பா ச க³ந்தா⁴தே³வீ நமோऽஸ்து தே ॥ 10॥
த்³வாரமத்⁴யஸ்தி²தா யே ச அங்குஶபாஶபோ²டகா: ।
ஶ்ரத்³தா⁴பா⁴வவிநிர்ஜ்ஞாதம் த்³வாரபால நமோऽஸ்து தே ॥ 11॥

வேதி³காதௌ³ஸ்தி²தா யே ச சதஸ்ரோ த்³வாரபாலிகா: ।
முதி³தாதௌ³ த³ஶ ஸ்தி²த்வா போ³தி⁴ஸத்த்வ நமோऽஸ்து தே ॥ 12॥
ப்³ரஹ்மேந்த்³ரருத்³ரசந்த்³ரார்கா லோகபாலாஶ்சதுர்தி³ஶம் ।
அக்³நீ ராக்ஷஸவாயுஶ்ச பூ⁴தாதி⁴பதே நமோऽஸ்து தே ॥ 13॥
அநேந ஸ்தோத்ரராஜேந ஸம்ஸ்தி²தோ மண்ட³லாக்³ரத: ।
வஜ்ரக⁴ண்டாக⁴ரோ மந்த்ரீ இத³ம் ஸ்தோத்ரமுதா³ஹரேத் ॥ 14॥
இதி து³ர்க³திபரிஶோத⁴நோத்³த்⁴ரு’தம் ஶ்ரீஶாக்யஸிம்ஹஸ்தோத்ரம் ஸம்பூர்ணம் ॥

